
ՆԵՐԱԾՈՒԹՅՈՒՆ 
 

Մեր առաջ խդիր ենք դրել հետազոտել նախագծային ուսուցման մեթոդի 

առավելությունները և մարտահրավերները, նախագծային ուսուցման 

կազմակերպաման ձևերը, իրականացման փուլերը , մոտեցումները և գնահատումը : 

Հաստատությունում ուսումնական նախագծերը 7-12-րդ դասարաներում 

իրականացնելու համար ուսուցչի կողմից մշակվում է ուսումնական նախագիծ։ 

 Ուսումնական նախագիծը համապատասխան՝ առարկայական մասնախմբի կողմից 

հավանության արժանանալուց հետո հաստատում է տնօրենի՝ ուսումնական 

աշխատանքի գծով տեղակալը:  Հաստատությունը ուսումնական պլանի դպրոցական 

(ընտրովի) բաղադրիչից նախագծի իրականացման համար սահմանված կարգով 

տրամադրում է համապատասխան ժամաքանակ:Նախագծի իրականացման համար 

տրամադրված ժամաքանակը հաստատության կողմից տարիֆիկացվում է: 

Միջառարկայական նախագծի դեպքում տարիֆիկացվում են մասնակցող բոլոր 

առարկաների ուսուցիչները՝ մասնակցության տևողությանը համապատասխան։ 

Ուսումնական նախագիծ իրականացնելու համար ուսումնական հաստատության 

տնօրենը դիմում է լիազոր մարմնին՝ անհրաժեշտ ժամաքանակին համապատասխան 

ֆինանսավորում ստանալու խնդրանքով, եթե դպրոցն իր բյուջեյում չունի բավարար 

միջոցներ նախագծի ղեկավարին վարձատրելու համար։ 

  Նախագծի ղեկավարը կազմում է նախագծի մատյան, որը հաստատվում է 

ուսումնական հաստատության տնօրենի հրամանով։ Մատյանը կազմված է ըստ 

նախագծի թեմատիկ պլանի՝ օրվա իրականացվող աշխատանքը և սովորողների 

ներկայությունը գրանցելու էջերից։ 

 Սովորողներն ինքնուրույն են ընտրում այն նախագիծը, որին ցանկանում են 

մասնակցել։  

 Նախագիծն ավարտելուց հետո սովորողը այն պաշտպանում է նախագծի հեղինակ 

ուսուցչի մոտ, իսկ միջառարկայական նախագծերի դեպքում՝ համապատասխան 

առարկաների ուսուցիչների հանձնաժողովի մոտ: 

 Եթե նախագիծը իրականացվել է մեկ առարկայից, ապա նախագծի պաշտպանումից 

հետո նշանակված գնահատականը նախագծի ղեկավարը անցկացնում է 

էլեկտրոնային մատյան՝ իր առարկայի էջում համապատասխան ամսաթվի տակ, և 

մատյանի «Աշխատանքի նկարագրություն» բաժնում նշում է «Ուսումնական 

նախագծի պաշտպանություն»։ Եթե նախագիծը իրականացվել է մեկից ավելի 

առարկաներից, ապա նախագծի պաշտպանումից հետո նախագիծը ղեկավարող 

ուսուցիչները նախագծին մասնակցած յուրաքանչյուր սովորողին նշանակած 

գնահատականը նույնությամբ անցկացնում են էլեկտրոնային մատյան՝ իրենց 

առարկաների էջերում, համապատասխան ամսաթվի տակ, և մատյանի 

«Աշխատանքի նկարագրություն» բաժնում նշում «Ուսումնական նախագծի 

պաշտպանություն»։  

Նախագծի ղեկավարը նախագծի ավարտին, իրականացված աշխատանքի 

վերաբերյալ Հաստատության տնօրենին է ներկայացնում գրավոր հաշվետվություն: 

Հաշվետվության մեջ ներկայացվում են մասնակիցների ձեռք բերած 

կարողությունները, այն վերջնարդյունքները, որոնց ձևավորմանը նպաստել է 

նախագիծը, առաջարկություններ ծրագրի բարելավման մասին։ 

Գլուխ Առաջին : Նախագծային ուսուցումը մեթոդի  առավելություններն 

ումարտահրավերները 

 

Նախագծերի մեթոդը որևէ հիմնախնդրի մանրամասն մշակմամբ ուսուցման 

նպատակներին հասնելու եղանակ է, որի մշակումը պետք է ավարտվի շոշափելի 

արդյունքով՝ հմտություններով և կարողություններով : Այն որոշակի 

հաջորդականությամբ իրականացվող հնարների, գործողությունների համախումբ է, 

միտված նպատակի իրականացմանը:  

Նախագծերի մեթոդը ուսուցման այնպիսի եղանակ է, որի դեպքում սովորողն 

անմիջականորեն ներառվում է ակտիվ իմացական գործընթացների մեջ, նա 

ինքնուրույնաբար ձևակերպում է իր խնդիրը, իրականացնում է անհրաժեշտ 

տեղեկույթի հավաքագրում, պլանավորում է խնդրի լուծման տարբերակներ, 

եզրակացություններ է անում, վերլուծում  սեփական գործունեությունը և արդյունքում 

ձեռք բերում նոր գիտելիքներ ու կենսափորձ: Մեթոդը կարելի է կիրառել ուսուցման 

ցանկացած փուլում, տարբեր տարիքային խմբերում: Այն հարմար է բոլոր 

ուսումնական առարկաներն ուսումնասիրելիս և նշյալ պատճառներուվ այն 

համապիտանի մեթոդ է:  

Մանկավարժության մեջ նախագծերի մեթոդը ստեղծվել է 20-րդ դարի սկզբին: 

Այն կոչվել է նաև պրոբլեմների մեթոդ և կապված է ամերիկացի փիլիսոփա և 

մանկավարժ Ջոն Դյուիի գաղափարների հետ: Վերջինս գտնում էր որ, դպրոցը պետք 

է կազմակերպի սովորողների ակտիվ և նպատակամետ ուսումնական 

գործունեություն, հաշվի առնելով նրանց անհատական հետաքրքրությունները: 

Երեխաները պետք է գիտակցեն, որ իրենց ձեռք բերած գիտելիքները պետք են գալու 

կյանքում: Այս բանը նրանց  հասկանալի դարձնելու  համար պետք է լուծվելիք 

պրոբլեմներն ընտրել իրական կյանքից, այնպիսիք, որոնք ծանոթ են երեխաներին և 

նշանակություն ունեն նրանց համար:  

Դյուին պնդում էր, որ երեխայի կյանքը ապագա կյանքի 

նախապատրաստություն չէ, այլ լիարժեք կյանք: Նա ասում էր կրթությունը չպետք է 

տա այնպիսի գիտելիքներ, որոնք հետագայում են իրեն պետք գալու, այլ տա այնպիսի 

գիտելիքներ, որոնք անհրաժեշտ են երեխային այսօր: Միշտ պետք է հաշվի առնել 

երեխայի հետաքրքրություններն ու պահանջմունքները: Երեխայի անհատական 

փորձի կուտակումը կնպաստի նրա անձի ձևավորմանը: Դրա համար էլ ուսուցումը 

պետք է հանգի երեխայի խաղային ու աշխատանքային գործունեության: Իմացության 

նման ճանապարհն ավելի է համապատասխանում երեխայի բնությանը, քան թե 

գիտելիքների համակարգի ավանդական հաղորդումը: Կրթական պրոցեսի նպատակ 

է դառնում կենսական խնդիրների լուծումը, ստեղծագործական որակների 

տիրապետումն ու կենսափորձի ձեռքբերումը: 

Նախագծերի մեթոդն այսօր որոշակի փոփոխություններ է կրել  և որոշ չափով 

հեռացել է Դյուիի պրագմատիկ մոտեցումից, սակայն էությունը մնացել է նույնը. 

խթանել սովորողների հետաքրքրությունը որոշակի պրոբլեմների հանդեպ և 

նախագծային գործունեությամբ լուծել այդ պրոբլեմները, ձևավորել պրակտիկայում 

գիտելիքները կիրառելու կարողություններ, զարգացնել քննադատական 

մտածողությունը:   

Դյուիի  գաղափարները  լայն տարածում գտան ԱՄՆ-ում և եվրոպական 

երկրներում: Գրավիչն այստեղ այն էր, որ մեթոդը զուգակցում էր տեսական 

գիտելիքները նրանց պրակտիկ կիրառության հետ, բացի այդ, ապահովում էր 

սովորողների համատեղ գործունեությունը: Նախագծային գործունեության մեջ 

ներգրավված աշակերտը հասկանում է ինչ խնդիր է լուծում և դրա համար ինչ 

գիտելիքներ են իրեն անհրաժեշտ, աշխատանքային պրոցեսում նա հասկանում է 

նաև, որտեղ և ինչպես պիտի կիրառի իր ձեռք բերած գիտելիքները:    / գիտելիքների 

իմաստավորված յուրացում/:  

Նախագծերի մեթոդը միշտ ենթադրում է ինչ որ հիմնախնդրի լուծում: Այն մի 

կողմից ենթադրում է ուսուցման տարբեր միջոցների ու մեթոդների կիրառում, մյուս 

կողմից` տարբեր բնագավառներից ձեռք բերած գիտելիքների ստեղծագործական 

կիրառում, ասել է թե` միջառարկայական գիտելիքների ու կապերի ակտիվ 

օգտագործում: Նախագծերի մեթոդը պահանջում է նաև, որ իրականացված 

հետազոտության արդյունքները շոշափելի լինեն, այսինքն` ստացվի կոնկրետ 

տեսական կամ  էմպիրիկ արդյունք, որ կարող է օգտագործվել իրականության որևէ 

բնագավառում:Ուսուցման այս տեխնոլոգիան, սակայն, զերծ չէ թերություններից : 

Համաշխարհային և հատկապես Խորհրդային միության փորձը ցույց է տվել, որ այն 

հնարավորություն չի տալիս սովորողներին համակարգված գիտելիքներ ձեռք բերել 

կոնկրետ առարկաներից: Հենց այս պատճառով էր, որ Խորհրդային միությունում այն 

առանձնապես չկարևորվեց ու համարյա թե մոռացության մատնվեց: Այս պարագան 

պետք է նկատի ունենալ և նախագծերի մեթոդը չդիտել որպես այլընտրանք 

ուսուցման մնացյալ մեթոդների: Այն ընդամենը սովորողներին անհրաժեշտ մի շարք 

ինտելեկտուալ ու անձնային որակներ ձևավորող ու զարգացնող լրացուցիչ մեթոդ է: 

Նախագծային գործունեությունը դուրս է գալիս ուսումնական առարկայի 

սահմաններից և ընդգրկում է շրջակա աշխարհի այն ոլորտները, որոնք առավել 

հետաքրքրություն են ներկայացնում սովորողին: Մեթոդի հիմնական նպատակն է 

սովորողներին հնարավորություն տալ պրակտիկ խնդիրների կամ պրոբլեմների 

լուծման պրոցեսում ինքնուրույն ձեռք բերել գիտելիքներ: Ուսուցչին այս գործում 

հատկացվում է նախագիծը մշակողի, կոորդինատորի, խորհրդատուի և փորձագետի 

դերերը: Մեթոդի հիմքում ընկած է սովորողների իմացական կարողությունների 

զարգացումը, ձևավորել իրենց գիտելիքները ինքնուրույն կառուցելու 

կարողություններ, տեղեկատվական հոսքերում կողմնորոշվել, զարգացնել 

քննադատական և ստեղծագործական մտածողությունը: Ձևավորվում են նաև 

ինքնավերլուծության և հետազոտական կարողություններ, համագործակցային 

աշխատանքի և կառավարման հմտություններ, հաղորդակցական որակներ և 

վերջապես, սեփական աշխատանքը ներկայացնելու կարողություններ:  

Նախագծերը կարող են լինել անհատական, խմբային, տեղական և 

հեռահաղորդակցական: Վերջին դեպքում աշխատանքը կազմակերպվում է 

համացանցի միջոցով: 

Նախագծերի մեթոդն իր բնույթով շատ մոտ է գիտնականի 

գիտահետազոտական գործունեությանը: Այն ևս ենթադրում է գործողությունների 

հաջորդական շարք. 

1.Հիմնախնդրի և նրանից բխող հետազոտական խնդիրների որոշում: Կարելի է 

իրականացնել «մտքերի տարափի» կամ «կլոր սեղանի»,  մինի սեմինարի 

կազմակերպմամբ:  

2.Հիմնախնդրի լուծման վարկածի առաջադրում: 

3. Հետազոտության մեթոդի ընտրություն` փորձ, դիտում, վիճակագրական 

տվյալների հավաքում և այլն: 

4. Վերջնական արդյունքների ձևավորման եղանակների մշակում` շնորհանդես, 

պաշտպանություն, հաշվետվություն և այլն: 

5.Ստացված տվյալների հավաքում, համակարգում ու վերլուծություն:  

6.Արդյունքների ամփոփում, ձևակերպում և դրանց ներկայացում: 

Նախագիծը և նախագծային ուսուցումը նույնը չեն: Կա սխալ մոտեցում, որ 

դրանք մոտ են, բայց իրականում տարբեր են: Նախագիծը կարող է լինել  

շարադրություն, էսսէ գրել: Սակայն երբ խոսում ենք նախագծային ուսուցման մասին, 

նրա մեջ ներառվում են տարբեր աշխատանքներ, պետք է ձևավորել խնդիր և խնդիրը 

լուծելու տարբերակ: Ինչն է խնդիրը, ինչպես գտնել լուծումը : Նման մոտեցումը 

հնարավորություն պետք է տա ինքնուրույն աշխատելու, դրա կուլմինացիան այն 

պրոդուկտն է, որ երեխան ստեղծում է : Հստակ պետք է զարգանա միջառարկայական 

կապերը: Եթե տվել ենք մի գաղափար, երեխան պետք է հասկանա խնդիրը, լուծումը 

և պետք է կարողանա բոլոր առարկաների գիտելիքները օգտագործել: Նախագծային 

ուսուցումը չի կարող լինել առարկայի վրա հմնված, այլ պետք է համատեղ պլանով 

լինի, ամբողջ այդ ընթացքում պետք է ակնկալի հստակ հարցեր, թե ինչ ուղղությամբ 

պետք է շարժվի, հարցերը պետք է լինեն բաց հարցեր, պետք է տարբեր ձևերով գտնել 

հարցերի պատասխանները, պետք է աշխատել խմբերով,զույգերով, դուրս գալ 

դասարանի սահմաններից /թանգարններ և այլն/ Ուսունառությունը պետք է լինի 

դասարանի սահմաններից դուրս, դրսից բերեն ներս, ուննեք 30 երեխա, երբ բոլորը 

ունեն ընդհանուր հանձնարաություն, նրանք պետք է գան տարբեր պրոդուկտներով, 

պրոդուկտը պետք է տարբերվի մյուս խմբերից, աշխատանքը եզակի է ու 

հեղինակային: Երբ ունենք սովորական դասավանդում, գաղափարը կիսում ենք, 

երեխային ստիպում ենք մտապահել նյութը, խնդիր ենք առաջադրում, որ կանոնը 

պետք է իմանա, ցույց ենք տալիս, թե ինչպես ենք խնդիրը լուծում, պատմությունը 

կրկնում ենք մինչը մտապահենք :  

Նախագծային ուսուցման ժամանակ երեխային հնարավորություն ենք տալիս  

ինքնուրույն հասկանալ խնդիրը, կանոնը, օրենքը, որ լուծում գտնի լավագույն 

տարբերակը, երեխային տալիս ենք խնդիր և նա պետք այդ խնդիրը լուծի, փորձի 

գտնել  թե ինչ պետք է իմանա, որ իրեն հնարավորություն տա այդ խնդիրը լուծելու 

համար, նա պետք է հասկանա թե ինչ պետք է օգտագործի, օրինակ վենի դիագրամ, 

հետազոտություն, հմտություններ, կարողությունենր ունենա, որ լուծումը գտնի, 

առաջրկի լուծումներ : 

 Նախագծային ուսուցման մեթոդը պահանջում է համագործակցություն և 

ուղղություն:  

 Նախագծային ուսուցման ժամանակ ուսուցիչը ուղղորդում է՝ սովորելը թողնելով 

երեխային:  Երբ օգտագործում ենք նախագծային ուսուցման մեթոդը փորձում ենք 

ստեղծել պրոբլեմ, որը իրական կյանքից է վերցված, որ նա հասկանա այսօրվա 

խնդիրը ոնց լուծել, որտեղ է ինքը գտնվում, ուսումնառություն է, երբ դու կարդում ես 

կամ հասկանում ես կամ չէ : Իրական ուսումնառությունը տեղի է ունենում ամբողջ 

ընթացքում, 1-ին քայլով սովորողը տեսնում և հասկանում է, թե ինչ գիտելիքներ և 

հմտություններ են իրեն հարկավոր, 2-րդ քայլով  սովորում է թե ինչ է պետք անել, 3-

րդ քայլով, երբ կիրառում է հետազոտություն,  նորից սովորում է: Իսկ երբ խնդիրը 

ներկայացնում է ուսուցչին, սովորում է պրոդուկտով: Փաստորեն  անընդհատ 

սովորելու պրոցես է գնում, սովորողն է տանում իր սովորելու պրոցեսը, դա պետք է 

լինի բավականաչափ դժվար, խնդիրը մարտահարվեր պետք է ներկայացնի, 

սովորողը պետք է ցույց տա գիտելիք, կարողություն և հմտություն, դրանք պետք 

հստակ կապված լինեն ձեր չափորոշիչների հետ, ստեղծագործական 

կարողություններ պետք է ցույց տա, հետազոտելու, ուսումնասիրություն 

ներկայացնելու, ուսումնասիրի ներկան, կանխորոշի ապագայի, համատեղ աշխատել 

սովորի  բոլոր կողմերի հետ, կապված լինի իրական կյանքի հետ, տեխնոլոգիաների 

կիրառումը համար մեկ խնդիրն է, վիդիոյի և ֆիլմի տեսքով, հատվածներ 

ինտերվյուներից, սովորողը  դուրս է  գալիս դպրոցի սահմաններից, կիրառում 

տեխնոլոգիաներ:   

Նախագծային աշխատանքի մեթոդն  ունի և առավելություններ 

մարտահրավերներ: 

Նախագծային աշխատանքները լավ հնարավորություն են տալիս վերահսկել 

սովորողների վարքն ու մտավոր գործունեությունը, բազմակողմանիորեն ճանաչել 

նրանց, քանի որ հաջողված ինքնուրույն ստեղծագործական որոնումը գիտելիքների 

խոր յուրացման և անձի ստեղծագործական զարգացման ցուցանիշ է: Այստեղ 

գիտելիքները դրսևորվում են ոչ ստանդարտ, նոր իրադրություններում և 

սովորողներն օգտագործում են տարբեր կրթական բնագավառներից իրենց ձեռք 

բերած գիտելիքները: Նման գործունեության մեջ դրսևորվում է ուսումնական 

աշխատանքի հանդեպ սովորողների անձնային վերաբերմունքի մակարդակը, 

դրսևորվում են կոլեկտիվում աշխատելու կարողությունները, աշխատանքի որակի 

համար իր վրա պատասխանատվություն վերցնելու կամքը: Երեխաները դրսևորում 

են նախաձեռնություն և ինքնուրույնություն, նրանք սկսում են կայանալ որպես անձ, 

ընդունակ կյանքում ակտիվ գործունեության:  

Նախագծերի մեթոդի հիմքում ընկած է սովորողների իմացական կարողությունների 

զարգացումը, ինքնուրույն գիտելիքներ ձեռք բերելու և գործնականում օգտագործելու, 

տեղեկատվական տարածության մեջ կողմնորոշվելու և ստացած տեղեկույթը 

քննադատորեն իմաստավորելու կարողությունները:  

Մեթոդն ունի պրագմատիկ ուղղվածություն դեպի արդյունքը, որը պիտի 

ստացվի այս կամ այն տեսական կամ գործնական բնույթի պրոբլեմի լուծումից:  

Նախագծի թեմաներն ընտրելիս պետք է հաշվի առնել, թե ինչքան կլինի 

սովորողների լրացուցիչ բեռնվածությունը, չի հանգեցնի այն ընդհանուր 

ուսումնական գործընթացի խախտմանը: Պետք է նախապես գնահատել նաև առկա 

նյութական և տեղեկատվական ռեսուրսները: Թեմաները հնարավորինս պետք է 

համապատասխանեն ուսումնական գործընթացի պրոֆիլին: Նաև պետք է հաշվի 

առնել իրականացնողների ինտելեկտուալ, հոգեբանական և տեխնիկական 

հնարավորությունները:  

 Այսինքն` ընտրվում է պրոբլեմային տիրույթը, դրվում է խնդիր, որոշվում է 

ստեղծվող արդյունքի վերջնական տեսքը, նրա ուսումնական նշանակությունը և 

պոտենցիալ օգտագործողները,  ձևավորվում է նախագծողների կազմը, բաշխվում են 

պարտականությունները` հաշվի առնելով յուրաքանչյուրի հնարավորությունները: 

Այնուհետև կատարվում է նախագծի բովանդակության ընտրություն, գնահատվում է 

մոտավոր ծավալը, մանրամասնվում է այն, ճշգրտվում է յուրաքանչյուր մասնակցի 

դերը, իրականացման ժամկետը, որոշվում են նյութական անհրաժեշտ ծախսերը: 

ԳԼՈՒԽ ԵՐԿՐՈՐԴ : Նախագծային գործունեության կազմակերպումը և 

գնահատումը  
 

Նախագծային ուսուցումը պետք է սկսել թեմայի ընտրությունից, նրա տիպից ու 

սովորողների քանակից: Թեման կարող է առաջադրել ուսուցիչը, հաշվի առնելով իր 

առարկայի հետ կապված ուսումնական իրադրությունը, սովորողների 

հետաքրքրություններն ու ուսումնական հնարավորությունները: Կարող են 

առաջադրել նաև իրենք աշակերտները` համապատասխան իրենց 

հետաքրքրություններին ու ստեղծագործական ձգտումներին: Կարող է նաև ուսուցիչն 

առաջարկել մի շարք թեմաներ, սովորողներին հնարավորություն տալով ազատ 

ընտրություն կատարել: Թեման կարող է լինել առարկայական ծրագրի ինչ-որ 

տեսական հարց: Կարող է ունենալ պրակտիկ ուղղվածություն, ասենք, շրջակա 

միջավայրի աղտոտվածության, էկոլոգիական անվտանգության, գլոբալ տաքացման, 

խմելու ջրի և նմանատիպ խնդիրների հետ կապված հարցեր :  

 Նշված թեմայում ուսուցիչը պետք է մտածի   հնարավոր պրոբլեմները և օգնի 

սովորողներին ձևակերպելու դրանք: Խնդիրները բաշխի ըստ խմբերի, քննարկի 

հետազոտման հնարավոր մեթոդների հարցը, տեղեկույթի որոնման, 

ստեղծագործական լուծումների հարցերը :  

Ապահովի նախագծի մասնակիցների ինքնուրույն կամ խմբային աշխատանքը: 

Իրականացնի ստացված տվյալների միջանկյալ քննարկումներ դասերի ժամանակ, 

կամ գրադարանում:  

Կազմակերպի նախագծի պաշտպանությունը, ընդդիմախոսությունը: 

Կազմակերպի կոլեկտիվ  քննարկում, փորձաքննություն, արտաքին գնահատման 

արդյունքներ, եզրակացություններ:  

Նախագծային ուսուցման մեթոդը տարբերվում է  իր մոտեցումներով :  

Ամբողջ կրթակարգը կառուցելու ենք այս մոտեցումների վրա, կան 7 ստանդարտներ, 

թե ինչ է իրենից ներկայացնում նախագծային ուսուցումը. 

1. Կայուն հետազոտություն 

2. Հեղինակային մոտեցում 

3. Հստակ պետք է լսել երեխայի ձայնը, որն է իր 

սեփական մոտեցումը 

4. Ռեֆլեքսիան  

5. Վերլուծություն 

6. Երեխան պետք է ներկայացնի լուծումները 

 

Նախագծային աշխատանքի գնահատումը 

Նախագիծը կարելի է գնահատել հետևյալ պարամետրերով. 

 առաջադրված պրոբլեմների արդիականությունն ու կարևորությունը, 

ուսումնասիրվող թեմային նրանց համապատասխանությունը 

 օգտագործվող հետազոտական մեթոդների  և ստացված արդյունքների 

մշակման մեթոդների ճիշտ ընտրությունը 

 մասնակիցների ակտիվությունը, համապատասխան իրենց անհատական 

հնարավորություններին, 

 կայացվող վճիռների կոլեկտիվ բնույթը 

 հաղորդակցության և փոխօգնության բնույթը 

 պրոբլեմի մեջ թափանցելու անհրաժեշտ և բավարար խորությունը, 

միջառարկայական գիտելիքների օգտագործումը  

 իրականացրած լուծումների ապացուցելիությունը, սեփական 

եզրակացությունները փաստարկելու կարողությունը 

 իրականացված նախագծի արդյունքների ձևավորման գեղագիտական կողմը: 

 

Գնահատումը կարելի է իրականացնել   GRASP գործիքի միջոցով /ՆԴԼԻՊ/ 

G- Նպատակ- ինչու եմ ստեղծում այս պրոյեկտը, որտեղ եմ այն կիրառելու 

R-Դեր- սովորողի  դերը այս պրոդուկտի ստեղծման և ներկայացման մեջ  

A-Լսարան  -Պրոդուկտը որ լսարանի համար է ներկայացված 

S-Իրավիճակը- ինչ իրավիճակի մեջ է ներկայացվելու պրոդուկտը 

P- Պրոդուկտ-ինչ պրոդուկտ է ստեղծել  սովորողը  

Չափորոշիչ -պրոդուկտի գնհատման ռուբրիկը / պետք է գրված լինի 300 բառի 

սահմաններում, լինի տպավորիչ, , հռետորական արվեստը և այլն 

ԵԶՐԱԿԱՑՈՒԹՅՈՒՆ 
 

Նախագծային ուսուցումը ուսուցման մի մեթոդ է, որի իրականացման ընթացքում 

սովորողները ներգրավվում են կարճաժամկետ /մինչև մեկ շաբաթ/ կամ 

երկարաժամկետ/մինչև մեկ կիսամյակ/ նախագծային աշխատանքներում, որոնք 

պահանջում են ուսումնական տարբեր առարկաներին առնչվող և իրական կյանքում 

հանդիպող խնդիրների համալիր լուծում:  

Նախագծային ուսուցման մեթոդը ուսումնաճանաչողական և համատեղ 

աշխատանքի կազմակերպման ձև է, որում ներգրավված են դասավանդողներն ու 

ուսումնառուները:  

Ուսումնական նախագծերը նպաստավոր պայմաններ են ստեղծում սեփական 

հնարավորությունները ճանաչելու և զարգացնելու համար: Նախագծային մեթոդն 

ադապտիվ է. կարող է հարմարեցվել տարբեր միջավայրերի և նպատակների: Այն 

առավել արդյունավետ է, երբ դուրս է գալիս «դասարանային» և դպրոցական 

մակարդակից և գնում է դեպի համայնք: Ակնհայտ է ուսումնական մեթոդի և 

քաղաքացիական ակտիվության կապը. այն առավելապես երևում է այն 

նախագծերում, որոնց մասնակիցները փորձում են անդրադառնալ համայնքային 

հիմնախնդիրներին: Ուսումնառուները տեղեկանում են, թե որտեղից են ծագում 

համայնքային տարատեսակ խնդիրները և պատասխանատվություն են ձեռք բերում 

իրենց համայնքի հանդեպ: Կոտրվում է շրջապատի հանդեպ անտարբերությունը, և 

տեղը գալիս է համայնքի հանդեպ սեփականության զգացումը: Ուսուցչի դերը 

նախագծային ուսուցման գործընթացում անչափ կարևոր է. սովորողներն իրենց 

ուսուցչին դերային մոդել են համարում: Փոփոխվող աշխարհի և ինֆորմացիոն մեծ 

հոսքի պայմաններում դա մեծ մարտահրավեր է ժամանակակից ուսուցչի համար, 

որից լուրջ պատրաստվածություն և աշխատանքի կարևորության գիտակցություն է 

պահաջվում: Նախագծային ուսուցման միջոցով ստացած ամեն գիտելիք կամ 

հմտություն լիովին համապատսխանում է ՅՈւՆԵՍԿՕ-ի կրթության չորս 

գերակայությունների տրամաբանությանը՝ սովորել իմանալու համար, սովորել 

կիրառելու համար, սովորել լինելու համար, սովորել միասին ապրելու համար: 

 

 

 
 

 

Օգտագործված գրականութան ցանկ  

 

1.https://boon.am/learning/ 

 

2.https://escs.am/am/news/11707 

3.Горлицкая С. И. История метода проектов. Archived 2007-06-20 at the Wayback Machine. Статья 

на сайте журнала «Вопросы интернет образования». 

 

 
 

http://vio.fio.ru/vio_03/cd_site/Articles/art_4_4.htm
https://web.archive.org/web/20070620220626/http:/vio.fio.ru/vio_03/cd_site/Articles/art_4_4.htm

